
Oahppoprográmma 
namma 
 

Sámegillii: Buohccedikšuma bachelor 
Girjedárogillii: Bachelor i sykepleie 
Ođđadárogillii: Bachelor i sykepleie 
Eaŋgalasgillii: Bachelor in Nursing 

Olahuvvon gráda 
 

Buohccedikšuma bachelor 

Ulbmiljoavku 
 

Oahppu lea sin várás geat dáhttot autorisašuvnna buohccedivššárin, ja 
earenoamáš oahpu sámi kultuvrralaš, dearvvašvuođa- ja sosiála beliin. 
Oahpus addo vejolašvuohta atnit davvisámegiela.  

Sisabeassangáibádusat, 
máhtogáibádusat 
ovdagihtii, ávžžuhuvvon 
máhtogáibádusat  

Oppalaš lohkangelbbolašvuohta dahje vástideaddji 
reálagelbbolašvuohta.  
Ohccis ferte maiddái leat unnimustá árvosátni 3 matematihkas (224 
diimmu) ja dárogielas (393 diimmu) joatkkaskuvllas. 
 
Ohcciide dán ohppui, lohkko sámegielárvosátni ovttas 
dárogielárvosániin gokčandihte gáibádusa. Sámegielmáhttu sáhttá 
duođaštuvvot čuovvovaččat: 

 Davvisámegiella vuosttaš- dahje nubbingiellan joatkkaskuvla 
dásis. 

 Vuođđoskuvladuođaštus sámegielas vuosttaš- dahje nubbin 
giellan. 

 Ceavzán 60 oahppočuoggá dahje lohkanbadjeoahpu 
davvisámegielas eatnigiellan universitehtas dahje allaskuvllas. 

 
Buohccedivššára bachelor lea dearvvašvuođafágalaš 
profešuvdnaoahppu gos muhttinráje oahpposajiin leat várrejuvvon 
davvi Norgga ohcciide. Eanet dieđuid dán birra gávdnojit Samordna 
opptak opptakskvoter nammasaš neahttasiiddus. 

Politiijaduođaštus Studeanttain, geat besset buohccedikšuma bachelorohppui, gáibiduvvo 
gustojeaddji politiijaduođaštus, vrd. forskrift om opptak til høyere 
utdanning (láhkaásahus alit ohppui sisabeassan) kapihtal 6.  

Ohccit geaidda fállojuvvo oahpposadji, fertejit ovdanbuktit gustojeaddji 
politiijaduođaštusa, mii ii leat boarráset go golbma mánu. Gustojeaddji 
politiijaduođaštus ferte leat bukton oahpahusásahussii ovdal beassá 
oassálastit gálgaoahppamii ja hárjehallanoahpuide. 

Jávohisgeatnegasvuohta Buohccedivššu studeanttaide gusto Lov om helsepersonell ja sis lea 
jávohisgeatnegasvuohta. Studeanttat leat geatnegahtton oassálastit 
oahpahussii jávohisvuođageatnegasvuođa birra, ja fertejit vuolláičállit 
jávohisvuođalohpádusa Studentweb neahttabáikkis álggadettiin 
oahpuide.  

Dohkálašvuođa 
árvvoštallan 

Jus dohkálašvuođaárvvoštallan galgá dahkot lov om universiteter og 
høgskoler (universitehtaid ja allaskuvlaláhka) § 4-10 ja forskrift om 
skikkethetsvurdering i høyere utdanning (alit oahpu 
dohkálašvuođaárvvoštallama láhkaásahus) vuođul, de galgá dat 
almmuhuvvot oahppoplánas. 

https://www.samordnaopptak.no/info/opptak/opptakskvoter/index.html
https://lovdata.no/dokument/SF/forskrift/2017-01-06-13#KAPITTEL_6
https://lovdata.no/dokument/SF/forskrift/2017-01-06-13#KAPITTEL_6
https://lovdata.no/dokument/NL/lov/1999-07-02-64
https://fsweb.no/studentweb/login.jsf?inst=FSUIT
https://lovdata.no/dokument/NL/lov/2005-04-01-15
https://lovdata.no/dokument/NL/lov/2005-04-01-15
https://lovdata.no/dokument/SF/forskrift/2006-06-30-859
https://lovdata.no/dokument/SF/forskrift/2006-06-30-859

Oahpuin gos dohkálašvuođaárvvoštallan ii dahko, sihkko dát čuokkis. 

Oahppanjoksosat Oahppu galgá addit oahppanjoksosiid Forskrift om nasjonal 
retningslinje for sykepleierutdanning (láhkaásahus 
buohccedivššároahpu nationála njuolggadus) olis čuovvovaš 
gelbbolašvuođasurggiid siskkobealde:  

 Dearvvašvuohta, buozalmasvuohta ja buohccedikšu  
 Buohccedikšunprofešuvdna, etihkka, gulahallan ja 

ovttasdoaibman  
 Dieđateoriija ja dutkanmetoda  
 Fágalaš jođiheapmi, kvaliteahtta ja pasieantadorvvolašvuohta  
 Bálvalusovddideapmi ja ođđafuomášeapmi (innovašuvdna) 
 Teknologiija ja digitála gelbbolašvuohta 

 
UiT Norgga árktalaš universitehta buohccedikšuma bacheloroahpu bajit 
dási oahppanjoksosat: 
 
Diehtu ja máhttu 

Go oahpuin lea geargan galgá kandidáhtas leat:  
 Viiddis diehtu ja máhttu buohccedivššára 

dearvvašvuođaovddideaddji, eastadeaddji, dálkkodeaddji, 
veajuiduhtti ja geahpideaddji funkšuvnnas, ja maiddái diehtu ja 
máhttu geahpideaddji dálkkodeamis ja divššus (palliašuvnnas) 

 Oahppu buohccedivššu historjjálaš ovdáneami birra ja dan 
mearkkašumis profešuvdna- ja bálvalusdoaimmaheapmái, ja 
ipmárdus buohccedivššu bargoetihkalaš njuolggadusain. 

 Viiddis diehtu ja máhttu rupmaša anatomiija, fysiologiija, 
biokemiija ja dábáleamos dávdamearkkaid, dávddaid, 
dávdajođu, dálkkodeami ja farmakologiija birra 

 Viiddis diehtu ja máhttu mikrobiologiija, njoammuávdnasiid, 
njoammuriskkaid ja infekšuvdnaeasttadan doaibmabijuid birra 

 Oahppu sámiid vuoigatvuođaid birra ja ipmirdit sámiid stáhtusa 
eamiálbmogin 

 Diehtu eamiálbmogiid dearvvašvuođa- ja sosiála hástalusaid 
birra riikaviidosaččat ja máilmmiviidosaččat 

 Diehtu movt historjjálaš traumat váikkuhit dearvvašvuođa ja 
movt kultuvrralaš oadjebas práksisa ovdánahtto 

 Máhttu čilget buohccedikšobarggu ámmáhin (profešuvdnan), ja 
reflekteret buohccedivššára servodatovddasvástádusa birra mas 
lea earenoamáš fuomášupmi ovttaárvosašvuhtii, 
searvadahttimii ja demokratiijai sihke unnilohkoálbmoga ja 
eanelohkoálbmoga oainnus (perspektiivvas) 

 Viiddis oahppu guovddáš árvvuin ja doahpagiin 
buohccedivššus, sihke riikaviidosaččat ja máilmmiviidosaččat  

 Diehtu ja máhttu dieđateoriijain ja dutkanvugiin (metodain) 
eamiálbmotmetodologiija ektui, ja movt ođasmahttit iežas 
fágadieđu ja -máhtu.   

https://lovdata.no/dokument/SF/forskrift/2019-03-15-412
https://lovdata.no/dokument/SF/forskrift/2019-03-15-412

 Diehtu ja máhttu dearvvašvuođa- ja sosiálapolitihkka birra, ja 
doaibmat dan olis, ja máhttu barggustis atnit dearvvašvuođa- 
ja čálgovuogádagaid, lágaid, njuolggadusaid ja bagadusaid 
ođđaseamos dieđuid 

 Diehtu ja máhttu dearvvašvuođabálvalusa jođiheami, 
doaibmamálle (organiserema) ja ođđafuomášeami 
(innovašuvdna) proseassaid birra, ja máhttu plánet ja čađahit 
kvaliteahttabargguid ovttasbarggus pasieanttaiguin ja 
oapmahaččaiguin.  

 
 
Gálggat: 

Go oahpuin lea geargan galgá kandidáhtta:  
 Máhttit atnit fágalaš dieđuid ja máhtu, ja dutkan- ja 

ovddidanbarggu relevánta bohtosiid teorehtalaš ja praktihkalaš 
čuolmmaid oktavuođas, ja máhttit dahkat vuođuštuvvon 
válljejumiid diehto- ja máhttovuđot geavada (práksisa) mielde.  

 Máhttit atnit fágalaš ja kultuvrralaš dieđuid ja máhtu 
dearvvašvuođa ja buozalmasvuođa birra, go vuogádatlaččat 
(systemáhtalaččat) áicá, árvvoštallá, mearrida, álggaha ja 
duođašta (dokumentere) ulbmillaš buohccedikšodoaibmabijuid, 
ja árvvoštallat daid beavttu ja divustit dárbbu mielde.  

 Máhttit dovdáhit (identifiseret) ja árvvoštallat riskabeliid mat 
čatnasit indiviidii, birrasii ja kultuvrralaš beliide, ja maiddái 
duođaštit (dokumenteret) ja álggahit guoskevaš (relevánta) 
doaibmabijuid 

 Máhttit ovddidit oahppanproseassaid mat veahkehit  
dearvvašvuođabálvalusa pasieantadorvvolašvuođa, kvalitehta ja 
luohttámuša  

 Máhttit atnit dieđuid oahppan-, máhttin- ja 
rievdadanproseassaid birra nevvodeamis ja oahpaheamis 
pasieanttaid ja oapmahaččaid, studeanttaid ja relevánta 
bargiid. 

 Máhttit hálddašit relevánta teknologiija, fágalaš bargoneavvuid, 
bargovugiid ja gulahallanvugiid, ja áimmahuššat 
diehtosihkarvuođa buohccedivššu barggustis. 

 Máhttit reflekteret ja kritihkalaččat árvvoštallat etihkalaš ja 
juridihkalaš hástalusaid teknologiija ja digitála čovdosiid 
geavaheamis. 

 Máhttit atnit fágalaš dieđuid ja máhtu go álggaha ja váikkuha 
fágaidgaskasaš, profešuvnnaidgaskkalaš ja surggiidgaskasaš 
ovttasdoaibmama, sihkkarastin dihte koordinerejuvvon 
(oktičohkkejuvvon), ollislaš, oktiičatnon ja kultuvrralaččat 
oadjebas dálkkodan- ja dikšojođu doaimmahusaid ja dásiid 
rastá.  

Oppalaš gelbbolašvuohta: 

Go oahpuin lea geargan, de galgá kandidáhtta: 
 Máhttit bargat buohccedikšumiin fágalaččat dohkálaš vugiin, 

etihkalaš dihtomielalašvuođa, kritihkalaš reflekšuvnna ja viiddis 
diehtu persovdnaguovdilastin buohccedivššu vuođul. 

 Ipmirdit movt pasieanttaid gielalaš ja kultuvrralaš duogáš lea 
hástalussan kvaliteahta ja pasieantadorvvolašvuođa 
áimmahuššamis.   

 Máhttit plánet ja čađahit gulahallama ja ovttasdoaibmama 
pasieanttaiguin ja oapmahaččaiguin árvvusatnima, 
mielmearrideami ja rihkkumeahttunvuođa (integritehta) vuođul, 
ja maiddái plánet ja jođihit kvaliteahtabuorideaddji 
bargoproseassaid.  

 Máhttit čilget sámi servodatdili birra ja unnitlohkoálbmoga ja 
eanetlohkoálbmoga oainnu birra go buohcci ja 
dearvvašvuođalágádus deaivvadeaba. 

 Máhttit plánet ja dohkálaš vugiin gieđahallat ja rehkenastit 
dálkasiid, ja kvaliteahtasihkkarastit ovttaskas pasieantta 
dálkkasgeavaheami. 

 Čájehit ahte nagoda ja dáhttu oahppat geažos eallima, bargat 
diehto- ja máhttovuđot ja ovddidit buohccedikšofága ja 
dearvvašvuođabálvalusa kvaliteahta. 

 Máhttit digaštallat, lonohallat ákkaid (ákkastallat), 
iešheanalaččat gaskkustit ja čalažžan dahkat 
buohccedikšofágalaš čuolmmaid. 

 
Fágalaš sisdoallu ja 
oahpu čađaheapmi  
 

Buohccedikšooahppu lea profešuvdnaoahppu, mii čađahuvvo 
oasseáiggeoahppun njealji jagi badjel mainna olaha bachelorgráda 
buohccedivššus. Das leat geatnegahtton bargogáibádusat, 
geatnegahtton hárjehallan ja eksámenat mat čilgejuvvojit dárkileappot 
ovttadatplánain. 
 
Oahppu addá 180 oahppočuoggá, mas golbma oahppojagi leat 
juhkkojuvvon njealji jahkái. Čađahuvvon oahppu addá vuođu ohcat 
buohccedivššárautorisašuvnna. Oahppu lágiduvvo olggobeale 
váldoskuvlla geatnegahtton deaivvademiiguin Guovdageainnus. Gaskal 
deaivvademiid fertejit studeantat rehkenastit bargat neahttavuđot 
sihke iešheanalaččat ja joavkobargguid. Lassin leat 
neahttadeaivvadeamit fágalaš ovddasvástideddjiin. Studeanta ferte 
rehkenastit šaddat mátkkoštit ja ruovttus jávkat guhkiid áigge badjel 8-
10 vahkku rádjai. 
 
Oahpu ulbmil lea:  
«..addit kandidáhtaide gelbbolašvuođa nagodit dikšut buhcciid gos  
áimmahuššet olbmo vuođđodárbbuid, ovddidit dearvvašvuođa, 
easttadit ja dálkkodit buozalmasvuođa, geahpedit gillámušaid ja 
sihkkarastit árvvolaš jápmima. Fuolalaš ja fágalaččat dohkálaš 

buohccedivššu vuođđun leat ođasmahttojuvvon diehtu ja máhttu, 
dohkálašvuohta ja olbmuid iešstivrejumi (autonomiija) ja 
mielmearrideami árvvusatnin (§ 2)» ( Forskrift om nasjonal 
retningslinje for sykepleierutdanning). 
 
Studeanta galgá olahit gelbbolašvuođa mainna nagoda dikšut 
pasieanttaid geain leat máŋggadáfot ja máŋggat seagáš 
buozalmasvuođat. Studeanta galgá oahppat iešheanalaččat 
árvvoštallat ja guoddit ovddasvástádusa vuoruhemiin ja mearrádusain 
barggadettiinis buohccedikšumiin.  
 
Oahppu galgá leat práksis lahka, profešuvdna guvlui, dutkan- ja 
diehto- ja máhttovuđot, vai studeanta ovdanáhtta máhtu, 
gelbbolašvuođa ja gálggaid man vuođul addá buohccedivššu buot 
ahkásaš buhcciid, sihke ovttaskasolbmuid ja joavkkuid. 
Buohccedivššára gelbbolašvuohta galgá sihkkarastit ovttaárvosaš 
bálvalusfálaldagaid buohkaide servodagas, earret eará áimmahuššat 
sámiid eamiálbmotstáhtusa mas fuopmášupmi lea sin vuoigatvuođaide 
oažžut gielalaččat ja kultuvrralaččat heivehuvvon bálvalusaid.  
 
Oahppu lea organiserejuvvon vuođđoáššiid rájes moalkasat ja seagáš 
áššiid guvlui. Jotkkolaš fáttát nugo etihkka, pasieantadorvvolašvuohta, 
gulahallan, ovttasdoaibman ja jođiheapmi vuhtiiváldojuvvojit máŋgga 
fáttás, sihke teorehtalaččat ja praktihkalaččat, olles oahpu čađa. 
 
Vuosttaš oahppojahki leat teorehtalaš ja praktihkalaš fáttát, mat 
addet vuođđoipmárdusa olbmo rupmaša, vuorrasiid 
vuođđobuohccedivššu ja iežas fága jođiheami hárrái.   
 
Nubbi oahppojahki sisttisdoallá divššu sidjiide geain lea fáhkkatlaš, 
guhkilmas ja duođalaš ja bahás buozalmasvuođat, buozalmasvuođa 
oahppu, dálkkasgieđahallan ja álgooahppu dieđateoriijas. 
 
Goalmmát oahppojahki sisttisdoallá teoriija ja buohccedikšu sidjiide 
geain leat máŋggadáfot ja máŋggat seagáš gillámušat. 
 
Njealljat oahppojahki sisttisdoallá buohccedikšofágalaš jođiheami, 
kvalitehtasihkkarastima ja pasieantadorvvolašvuođa. Dás deattuhuvvo 
movt dálkkodangollosis láhčit buriid pasieantajođu. 
 
Bargohárjehallanoahput čađahuvvojit ovddemustá 
suohkandearvvašvuođabálvalusas. Okta ovttadagain sisttisdoallá 
čiekŋudeami buohccedivššus boaittobealde guovlluin 
(Distriktsykepleie/Rural Nursing). 
 
Lea vejolaš čađahit hárjehallama olgoriikkas eamiálbmotguovlluin, 
sajáiduvvon lonohallanšiehtadusaid bokte. 
 

https://lovdata.no/dokument/SF/forskrift/2019-03-15-412
https://lovdata.no/dokument/SF/forskrift/2019-03-15-412

Vuolabeale tabealla čájeha oahpu fáttáid, lohkanbadjeorganiserema ja 
oahppočuoggáid logu. 

Tabealla: 
Oahppopr
ográmma 
ráhkadus 
 

Oahpu ráhkadus 8 lohkanbáji /4 jagi badjel 

   Lohkanbájit 
Oahppo
ovttadag
a koda Oahppoovttadat SP 

1 2 3 4 5 6 7 8 

SYS-1110 Anatomiija, fysiologiija ja biokemiija 12 x x             

SYS-1120 
Oahppu vuođđobuohccedivššus 
boarrásiidda ja sin buozalmasvuođain 12 x x x           

SYS-1130 Buhtisvuohta ja mikrobiologiija 3 x x             

SYS-1140 Oppalaš farmakologiija 3   x x           

SYS-1150 
Dieđateoriijat, etihkka, gulahallan ja 
stáhtadieđa 10 x               

SYS-1180 Hárjehallanráhkkaneapmi 1 5 x               

SYS-1190 Práksisoahppu vuođđobuohccedikšu 12   x             

SYS-1191 Prošeaktahárjehallan mánát ja nuorat 3   x             

SYS-2110 
Buohccidikšu, buozalmasvuođaoahppu 
ja farmakologiija 1 oassi 9     x x         

SYS-2120 Dálkkasrehkenastin ja -gieđahallan 2     x           

SYS-2130 
Buohccidikšu, buozalmasvuođaoahppu 
ja farmakologiija 2 oassi 6       x x       

SYS-2140 Dieđateoriija ja dutkanmetoda 3       x x       

SYS-2180 
Hárjehallanráhkkaneapmi 2 
medisiinnalaš buohccedikšu 1     x x x x     

SYS-2181 
Hárjehallanráhkkaneapmi 2 kirurgiija 
buohccedikšu 1     x x x x     

SYS-2182 
Hárjehallanráhkkaneapmi 2 psyhkalaš 
dearvvašvuohta 1     x x x x     

SYS-2183 
Hárjehallanráhkkaneapmi 2 
ruovttubuohccedikšu 1     x x x x     

SYS-2190 
Práksisoahppu medisiinnalaš 
buohccedikšu 12     x x x x     

SYS-2191 Práksisoahppu kirurgiija buohccedikšu 12     x x x x     

SYS-2192 
Práksisoahppu psyhkalaš 
dearvvašvuohta 12     x x x x     

SYS-2193 Práksisoahppu ruovttubuohccedikšu 12     x x x x     

SYS-2610 

Buohccedikšu pasieanttaide geain leat 
máŋggadáfot ja máŋggat seagáš 
gillámušat  8           x x   

SYS-2620 
Buohccedikšofágalaš jođiheapmi, 
servvodatdieđa ja teknologiija 6             x   

SYS-2630 Bachelorbargu 15               x 

SYS-2680 Hárjehallanráhkkaneapmi 3 3             x   

SYS-2690 
Práksisoahppu buohccedikšofágas ja 
jođiheamis 12             x   

SYS-2691 Práksisprošeakta čiekŋudanfáttás 4               x 

Oahpahan-, oahppan- 
ja árvvoštallan-vuogit 

Oahpu bargohivvodat vástida 180 oahppočuoggái njealji jagi 
oasseáiggeoahpus. Dat mearkkaša studeanttaide 28 diibmosaš 
bargonoađi vahkkosaččat teoriijas, olahan dihte oahppojoksosiid.  
Hárjehallanáigodagain lea bargonoađđi sullii 40 diimmu vahkus, go dat 
doaimmahuvvo ollesáiggis.  
 
Pedagogalaš láhčimis deattuhuvvo oahppan proseassan, ovddasvástádus 
iežas oahppamii ja iešguđetlágan studeantaaktivitehtaid. Sámi 
árbevirolaš- ja gaskavuođamáhttu deattuhuvvo. Reflekšuvdna iežas 
kultuvrra badjel ja iešguđetlágan kulturipmárdusat leat digaštallanfáddán. 
Oahppan- ja oahppoaktivitehtat dáhpáhuvvet individuálalaččat ja 
fárrolaga joavkkus, čálalaš, njálmmálaš ja praktihkalaš hárjehusaiguin. 
Go studeanta searvá láhččojuvvon oahppandilálašvuođaide oahppobáikkis 
ja hárjehallanbáikkis, son ovddida alcces fágalaš ja persovnnalaš vuođu 
bargat ámmátlaš buohccedikšun.  
 
Bargu oahppojoavkkuin: Studeanttat gullet iešguđetge 
oahppojoavkkuide, mat barget ovttas joavkobargguid seminárain ja 
gálgahárjehallamiin. Joavkoproseassaid olis studeanttaid ohppet 
ovttasbargat. Vurdojuvvo ahte studeanttain leat aktiivvalaččat ja addet 
saji nuppiideaset oaiviliidda vai ieš ovdána šaddat ámmátlaš bargin. 
 
Ráhkkaneapmi, gálggat ja reflekšuvnnat hárjehallama hárrái 
(RGR): Gálgahárjehallama olis studeanttat besset hárjehallat 
praktihkalaš buohccedikšogálggaid ja bargovugiid. Studeanttat leat 
vuoruid mielde buohccedivššár- ja pasieantarollain, ja atnet maid 
simulerenmodeallaid. Bargu čuovvu buohccedikšuma prinsihpaid. Áican, 
ráhkkaneapmi, gieđahallanvuohki (vuohkkáivuohta), guorahallan 
(analysa), árvvoštallan ja reflekšuvdna deattuhuvvojit.  
 
Simuleren:  
Simulerendilálašvuođain hárjehallet studeanttat doaibmat iešguđetlágan 
diliin, maid sii deivet boahttevaš bargguin. Oahppovuohki lea 
rollaneavttašeapmi ovttasráđiid iežaset oahpu studeanttaiguin ja 
profešuvdnagaskasaš joavkkuiguin. Simuleremiin sii besset vásihit ja 
oahppat mo hálddašit medisiinnalaš dilálašvuođaid, ja bargat joavkkuin 
jođihemiin ja gulahallamiin.      
 
Hárjehallanoahput: Geahča sierra čuoggá oahppoplánas, gos leat 
dárkileappot dieđut hárjehallanoahpuid birra.   
 
Dáhpáhusvuđot (case) oahpahus: Dáhpáhusvuđot oahpahus lea 
bargovuohki mii veahkeha oaidnit oktavuođaid teoriija ja práksisa 
gaskkas. Ráhkaduvvon (máhkaš) dáhpáhusat adnojit oahppama, diehto- 
ja máhttoovddideami ja reflekšuvnna vuolggasadjin.  

Logaldallamat, fáddábeaivvit, gulahallankonferánssat ja 
seminárat: Logaldallamat, fáddábeaivvit, gulahallankonferánssat ja 
seminárat čiekŋudit lohkanmeari, addet bajit dási ja čiekŋalis dieđu ja 
máhtu, ja veahkehit olahit oahppanjoksosiid. Logaldallamat galget leat 
diehto- ja máhttovuđot. Seminárain válljejuvvojit dađi mielde 
oahppanvugiid mii guđege fáddái ain heive. Oahpahanvuogit sáhttet leat 
logaldallamat, ovdanbuktimat, digaštallamat, paneladigaštallamat dahje 
oahppomátkkit. Studeanttat besset hárjehallat fágalaš debáhtaid, ja 
teorehtalaš ja praktihkalaš dieđuid ja máhtu lonohallama.  
 
Čálalaš barggut: Go áigu oahppat, de ferte teorehtalaš dieđu ja máhtu 
ja praktihkalaš bargovásáhusa gieđahallat ja reflekteret, čálalaččat ja 
njálmmálaččat. Studeanta galgá oahpásmuvvat fágaovddideami ja 
dutkama bargovugiiguin bargogáibádusaid, prošeaktabarggu ja fágalaš 
čiekŋudeami bokte. Dat movttiidahttá studeantaaktivitehta, hutkáivuođa 
ja dihtomielalašvuođa, ja ovddida fágateavsttaid čállingálggaid.  
 
 
E-oahppan: Norgga árktalaš universitehta digitála oahppanlávdi adno 
diehtojuohkimii, studeanttaiguin gulahallat, bargguid sisafievrrideapmái 
bargguid ja máhcahagaide. Oasit oahpahusas sáhttet lágiduvvot neahta 
bokte logaldallamiid, bargobihtáid dahje eará e-oahppanresurssaid 
hámis.  
 

Tabealla:  
Oppalašlistu 
eksámenat ja 
árvvoštallamat  

Ovttadat Eksámen Árvvoštallan Oahppočuoggát 

Dieđateoriija, akademalaš 

čállin, gulahallan, 

kulturipmárdus ja 

dearvvašvuođabálvalusaid 

ráhkadus/huksejupmi 

Individuálalaš 

čálalaš 

ruovttueksámen 

dihto 

bargobihtáin  

Ceavzán / ii 

ceavzán  

10 

Oahppu 

vuođđobuohccedivššus 

boarrásiidda ja sin 

buozalmasvuođain 

3 beaivásaš 

individuálalaš 

čálalaš 

ruovttueksámen  

A-F 12 

Anatomiija, fysiologiija ja 

biokemiija 

Nationála 

geahččaleapmi 

Skuvlaeksámen 

A-F 12 

Praktihkalaš 

gálgahárjehallan 1 

Individuálalaš 

práksis 

geahččaleapmi 

 

Ceavzán / ii 

ceavzán 

5 

Práksisoahppu 

vuođđobuohccedikšu 

Individuálalaš 

práksis- 

árvvoštallan  

Ceavzán / ii 

ceavzán 

12 

Prošeaktahárjehallan mánát 

ja nuorat 

Njálmmálaš 

ovdabuktin 

Ceavzán / ii 

ceavzán 

3 

joavkkuin čálalaš 

teavstta vuođul. 

Individuálalaš 

árvvoštallan 

aktivitehtalogga 

vuođul ja 

aktivitehta 

ovdanbuktimis. 

Oppalaš farmakologiija Individuálalaš 

čálalaš 

skuvlaeksámen,  

3 dii  

A-F 3 

Buhtisvuohta ja 

mikrobiologiija 

Individuálalaš 

čálalaš 

skuvlaeksámen,  

3 dii 

A-F 3 

Buohccedikšu, 

buozalmasvuođa oahppu ja 

farmakologiija 1 oassi 

Individuálalaš 

čálalaš 

ruovttueksámen  

A-F 9 

Buohccedikšu, 

buozalmasvuođa oahppu ja 

farmakologiija 2 oassi 

Individuálalaš 

čálalaš 

skuvlaeksámen 

A-F 6 

Dieđateoriija ja 

dutkanmetoda 

Njálmmálaš 

ovdanbuktin 

joavkkuin 

Ceavzán / ii 

ceavzán 

3 

Praktihkalaš 

gálgahárjehallan 2 oktan 

dálkkasgieđahallamin 

Individuálalaš 

práksis- 

árvvoštallan 

Ceavzán / ii 

ceavzán 

4 

1. vuorro práksisa   

 

Individuálalaš 

práksis- 

árvvoštallan 

Ceavzán / ii 

ceavzán 

12 

Dálkkasrehkenastin ja  

-gieđahallan 

Individuálalaš 

čálalaš 

skuvlaeksámen 

Beavžan / ii 

ceavzán (95% 

riekta) 

2 

2. ja 3. vuorro práksisat   Ceavzán / ii 

ceavzán 

24  

Praktihkalaš 

gálgahárjehallan 3  

Individuálalaš 

práksis- 

árvvoštallan 

Ceavzán / ii 

ceavzán 

3 

4. vuorro práksisa   Individuálalaš 

práksis- 

árvvoštallan 

Ceavzán / ii 

ceavzán 

12 

Buohccedikšu pasieanttaide 

geain leat máŋggadáfot ja 

máŋggat seagáš gillámušat 

Individuálalaš 

čálalaš 

skuvlaeksámen 

A-F 8 

Práksisprošeakta 

čiekŋudanfáttás 

Individuálalaš 

práksis- 

Ceavzán / ii 

ceavzán 

4 

árvvoštallan 

Buohccedikšofágalaš 

jođiheapmi, servvodatdieđa 

ja teknologiija 

Individuálalaš 

čálalaš 

ruovttueksámen 3 

ain joavkkus 

A-F 6 

Práksisoahppu 

buohccedikšofága 

jođiheapmi 

Individuálalaš 

práksis- 

árvvoštallan 

Ceavzán / ii 

ceavzán 

12 

Buohccidikšuma 

bachelorbargu 

Individuálalaš 

čálalaš 

ruovttubargu  

A-F 15 

 

 
Relevánsa Buohccedivššáriin lea gelbbolašvuohta bargat buot 

dearvvašvuođabálvalusa surggiin guovllu dásis (regionála), 
riikkaviidosaččat (nationála) ja riikkaidgaskasaččat (internationála). Go 
kandidáhtas lea buohccedikšuma bachelorgráda, de son lea čađahan 
máŋggabealat oahpu mii lea bivnnut bargomárkanis, ja man vuođul 
leat ollu vejolašvuođat váldit lassioahpu ja spesialiserema. 
Kandidáhtain lea lassin earenoamáš gelbbolašvuohta 
eamiálbmotvuoigatvuođain, sámi kulturipmárdusain, eavttut dikšut 
kultuvrralaš oadjebasvuođain, ja maiddái álgooahppu 
eamiálbmotmetodologiijas. 
 
Buohccedivššu bachelorgrádain oaččut vuoigatvuođa ohcat 
buohccedivššára autorisašuvnna.   
 

Bargoviidodat Oahppoprográmma bargiviidodat galgá oktiibuot leat sullii 1125 diimmu 
jahkásaččat oasseáiggeoahpuin. Olahan dihte oahppojoksosiid fertejit 
studeanttat bargat 30 diimmu vahkkosaččat, oktan logaldallamiiguin, 
semináraiguin ja iehčanas oahppamiin. Práksisvahkkut vástidit 40 diimmu 
oahppobarggu ovddas. Práksisoahppu ja práksisguvllot oahpahus dagaha 
oktiibuot 91 oahppočuoggá ja lea oassin oahpus.   

Oahpahus- ja 
eksámengiella 
  

Oahpahus lea davvisámegillii. Eará skandinávalaš gielat ja eŋgelasgiella 
sáhttet maid adnot oahpahusgiellan. Oahpahusávdnasiid ja áigeguovdilis 
fágagirjjálašvuođa giella lea eanaš dárogiella, muhto eará skandinávalaš 
gielat dahje eŋgelasgiella maid adno. Eksámengiella lea sámegiella dalle 
go lea vejolaš. Geahča muđui Forskrift for eksamener ved UiT – Norges 
arktiske universitet (UiT – Norgga árktalaš universiteahta 
eksámennjuolggadusa) §11.  
 
 

Riikkaidgaskasašvuođa 
ovddideapmi 
(internašunaliseren) ja 
studeantalonohallan 

Riikkaidgaskasašvuođa ovddideapmi (internašunaliseren) lea 
buohccedivššu bachelorprográmma áŋgiruššansuorgi. Studeanttat sáhttet 
ohcama vuođul beassat čađahit osiid oahpusteaset olgoriikkas. Ohcci 
árvvoštallojuvvo fágalaš ja persovnnalaš eavttuid vuođul. Olgoriikkas 

galgá studeanta studeret universiteahtain dahje allaskuvllain, maiguin 
leat sajáiduvvon šiehtadusat.  
Dieđut iešguđetlágan lonohallanprográmmain ja –šiehtadusain gávnnat 
UiT ruovttusiiddus utveksling (lonohallan) bajilčállaga vuolde. 
 

Práksis/ 
hárjehallanoahppu 

Hárjehallanoahput leat plánejuvvon dihto ulbmiliid mielde, ja dat galget 
addit studentii vásáhusaid buohccedivššára virggis. Hárjehallamis beassá 
oahpahallat praktihkalaš gálggaid ja máhtu atnit fágadieđuid ja -máhtu 
duohtadilis, ja bargat diehto- ja máhttovuđot konkrehta dilálašvuođain. 
Hárjehallanoahpuin deaivvada studeanta pasieanttaiguin ja 
oapmahaččaiguin, ja oažžu vejolašvuođa guorahallat iešguđetlágan 
albmonemiid (fenomenaid), mat gullet buohccedikšui. Sii besset bargat 
dieđu ja máhtu searvadahttimiin ja reflekteret guottuid, árvvuid ja etihka 
birra. Studeanttat besset maiddái vásihit bargosearvevuođa ja 
ovttasdoaibmat iešguđet profešuvnnaid bargiiguin. Hárjehallanoahpuid 
čálalaš bargogáibádusat veahkehit studeanttaid ovttaidahttit 
iešguđetlágan diehto- ja máhttovugiid, ja atnit dutkama buohccedikšuma 
oktavuođas. Hárjehallanoahpuin galget studeanttat čađahit iešguđetlágan 
bargogáibádusaid, mat bohtet čielgasit ovdan ovttadatčilgejumis.  
 
Hárjehallanoahpuid bokte deaivvadit studeanttat buot ahkásaš 
pasieanttaiguin.  
Studeanttat ožžot vuođđobargovásáhusaid vuoras olbmuid 
buohccedivššus vuosttažettiin buhcciidsiiddain mii lea vuosttaš 
oahppojagis, ruovttubuohccedivššus ja maiddái maŋimuš hárjehallamis 
maŋimuš oahppojagis. Mánáid dearvvašvuođaovddideaddji ja 
eastadeaddji buohccedikšu čađahuvvo hárjehallanprošeaktan. 
 
Hárjehallamis, mii čađahuvvo vuoruid mielde, juhkkojuvvojit studeanttat 
njealji jovkui. Guhtege joavku juhkkojuvvo dasto hárjehallanfáttáide 
kirurgiija, medisiinna, psyhkalaš dearvvašvuođasuddjema ja 
ruovttubuohccedivššu siskkobealde. Hárjehallanvuorut čađahuvvojit 
goalmmádis guđat lohkanbádjái, main guđesge leat 8 hárjehallanvahku.  
 
Čihččet lohkanbájis lea 8 vahkkosaš hárjehallan buohccidikšufága 
jođiheamis. Práksisa čiekŋudanfáttás buohccedikšu boaittobealde 
guovlluin (distriktsykepleie/Rural Nursing) čađahuvvo 8. lohkanbájis.  
 
Hárjehallanoahput čađahuvvojit bagadallamiin, mii mearkkaša ahte 
oahpahusásahusa fágabargi čuovvula studeanttaid ovttasbarggus 
hárjehallanbáikki buohccedivššáriiguin. Hárjehallanoahppu 
árvvoštallojuvvo leat ceavzán dahje ii ceavzán.   
 
Buot hárjehallanoahput leat geatnegahtton, ja badjel 10 % viiban 
mearkkaša ahte loahppaárvvoštallan ii sáhte čađahuvvot. Jus 
árvvoštallojuvvo ahte ii leat ceavzán hárjehallanáigodaga, de dat sáhttá 
mielddisbuktit rievdama oahppoprogrešuvdnii. Jus guktii árvvoštallojuvvo 

https://www.uit.no/utdanning/studentutveksling

ahte ii leat ceavzán hárjehallanáigodaga, de sáhttá studeanta massit 
oahppovuoigatvuođa.  
 
Oahpahusásahus lea dahkan ovttasbargošiehtadusaid 
hárjehallanbáikkiiguin, vrd. Forskrift om felles rammeplan for helse- og 
sosialfagutdanninger (Láhkaásahus dearvvašvuođa- ja 
sosiálafágaoahpuid oktasaš rámmaplána birra) § 3, nuppi lađas. Dain 
čilgejuvvo hárjehallanoahpuid plánema ja ovttasbarggu studeanttaid 
bagadallama birra. Hárjehallanoahput čuvvot direktiivva 2005/36/EF 
ámmátgelbbolašvuođaid dohkkeheamis oktan maŋŋelis rievdadusaiguin, 
ja dan olis direktiivva 2013/55/EU, sisdoalu ja viidodaga ektui. 
 
Hárjehallan čađahuvvo vuosttažettiin oahpahusásahusa 
fátmmastanguovlluin. Studeanttat fertejit rehkenastit čađahit 
hárjehallamiid eará báikkiin go oahppobáikkis. Studeanttat galget 
čuovvut hárjehallanbáikki gustojeaddji bargovuorroortnega. 

Fágalaš ja 
hálddahuslaš 
ovddasvástádus 
 

Dearvvašvuođadieđalaš fakultehta dearvvašvuođa- ja fuolahusfágaid 
instituhtta UiT Norgga árktalaš universiteahtas.  
 
Fágalaš ovddasvástádus lea bidjon oahpu jođihangoddái. 

Kvalitehtasihkkarastin Dearvvašvuođa- ja fuolahusfágaid instituhtta árvvoštallá 
oahppofálaldagaid ja ovttadagaid jeavddalaččat. 
 
Oahppu kvaliteahttasihkkarastojuvvo jotkkolaččat gustojeaddji 
kvaliteahttavuogádaga mielde mii álelassii gusto UiT oahppodoibmii. 
Fuolahan dihte oahppokvaliteahta ovdáneami sáhttet oahpahus- ja 
bargovuogit, bargogáibádusat ja árvvoštallanortnegat divustuvvot.  
 

Eará mearrádusat Buohccedivššároahpus ferte, vuhtiiváldindihte earáid, bidjot gáibádusat 
biktasiidda/gárvvuide, uniforbmii, dorvvolašvuođabiergasiidda ja 
bargobiktasiidda.   
 
Hárjehallanoahpuid oktavuođas gustojit hárjehallanbáikki 
gárvodannjuolggadusat. Studeanttat geat gokčet ámadaju dahje 
biehttalit čuovvumis gustojeaddji gárvodannjuolggadusaid, sáhttet massit 
vuoigatvuođa čađahit hárjehallanoahpuid.   


